
TALABALAR MA’NAVIYATINI SHAKLLANTIRISHDA IJTIMOIY – PSIXOLOGIK 
OMILLARNING O’RNI

Qodirova Malikaxon Qaxramonovna, Jizzax DPI, kata o’qituvchi
Do’ngboyeva E’tibor, Jizzax DPI, 1-bosqich talabasi

Annotasiya: Maqolada talabalar ma’naviaytini shakllantirishda ma’naviy-axloqiy tarbiyaning 
o’rni va ahamiyati hamda Talabalar ma’naviyatini shakllantirishda ijtimoiy – psixologik omillarning 
o’rni yoritib berilgan. 

Kalit so’zlar: ma’naviyat, axloq, ma’naviy shakllanish, talaba-yoshlar,  ruhiy ma’naviy salohiyat, 
ta’lim-tarbiya, sog’lom nasl, ruhiy tetiklik, sog’lom fikr, ma’naviy barkamollik, ma’naviy yuksalish. 

Аннотация: В статье описывается роль и важность духовных и важных и социально-психо-
логических факторов в формировании морального духа студентов. 

Ключевые слова: духовность, мораль, духовная мощность, здоровье, здоровый перец, здо-
ровое освежение, духовное разведение, духовный духовный рост. 

Annotation: In the article, the article describes the role and importance of spiritual and importance 
and socio-psychological factors in the formation of the morale of students. 

Key words: Spirituality, morality, spiritual capacity, health, healthy pepper, healthy refreshment, 
spiritual breeding, spiritual spiritual increase. 

Mamlakatimizda mustaqillik yillarida yoshlarni ma`naviy etuk va jismonan sog`lom, vatanparvar 
va fidoyi etib tarbiyalash, ularning huquq va manfaatlarini himoya qilish borasida keng ko`lamli ish-
lar amalga oshirildi. 

Mazkur sohadagi faoliyatni tubdan takomillashtirish va yangi yuksak sifat bosqichiga ko`tarish 
maqsadida O`zbekiston Respublikasi Prezidentining “Yoshlarga oid davlat siyosati samaradorligini 
oshirish va O`zbekiston yoshlar ittifoqi faoliyatini qo`llab-quvvatlash to`g`risida”gi farmoni qabul 
qilindi. 

“O‘zbekiston   Respublikasida yoshlarga oid davlat siyosatini amalga oshirishga qaratilgan cho-
ra-tadbirlar” dasturining 2-bo‘limi - Yuksak ma’naviyatli, mustaqil fikrlovchi, qa’tiy hayotiy pozit-
siya, keng dunyoqarash va chuqur bilimlarga ega bo‘lgan vatanparvar yoshlarni tarbiyalash, ularni 
turli ma’naviy tahdidlarga qarshi immunitetini shakllantirish deb nomlangan. 

Bundan tashqari Prezidentimiz Mamlakatimizni kelgusi besh yilda yanada rivojlantirish bo‘yicha 
Harakatlar strategiyasida oliy ta’lim sohasini taraqqiy ettirish borasida ham kompleks chora-tadbir-
larni belgiladi.  

Bunday islohotlar hayotda to‘la samara berishi, avvalo, zamonaviy bilim, kuchli intellekt va yuks-
ak ma’naviyatga ega kadrlarga bog‘liq.  Demak bunday islohotlarda bidek talabalarning ham ishtiroki 
mihim.  Rahbarimiz biz yoshlarga yaratib berayotgan shart-sharoitlardan unumli foydalangan holda 
davlatimiz ravnaqiga o’z bilim va salohiyatimiz bilan hissa qo’shmog’imiz lozim. 

Bunda talaba yoshlarning ma’naviy shakllanishiga e’tiborni qaratish muhimdir.  Xo’sh ma’naviy 
shakllanish nima va u nimaga asoslanadi?

Talabalarni ma’naviy shakllantirishda ma’naviy – axloqiy tarbiya muhim о‘rin tutadi.  Ma’naviy 
– axloqiy tarbiyadan kо‘zlangan asosiy maqsad talabalarga ijtimoiy hayotda о‘z о‘rnini о‘zi topishi, 
о‘zini kamol toptirishi, о‘z taqdirini о‘zi belgilashi, yaratishi uchun imkoniyat yaratib beradi.  

Ma’naviy – axloqiy tarbiyada umuminsoniy, milliy qadriyatlar asosida talabalarni ma’naviy – 
axloqiy shakllantirish yotadi.  Bu esa ta’lim – tarbiya jarayoni vazifasini ado etishda hal qiluvchi 
ahamiyatga ega.  Mamlkat mustaqilligini mustahkamlash, ijtimoiy – siyosiy, iqtisodiy, harbiy, huquqiy 
va boshqa sohalardagi islohatlarining taqdiri, yurtning kelajagini barpo etish talaba yoshlarning 
ma’naviy – axloqiy tarbiyalanganlik darajasiga, yuksak ongiga, ijtimoiy faolligiga bog‘liq.  

“Taraqqiyot taqdirini – deya ta’kidlagan edi birinchi Prezidentimiz, - ma’naviy jihatdan yetuk 
odamlar hal qiladi.  Texnikaviy bilim, murakkab texnologiyani egallash qobiliyati ma’naviy 
barkamollik bilan, mustaqil tafakkur bilan birga borishi kerak.  Aqliy zakovot va ruhiy ma’naviy 

salohiyat – ma’rifatli insonning ikki qanotidir. ” Shunday ekan, bugungi kunda har bir talaba, yoshlar 
(о‘quvchi) ma’naviy immunitetga ega bо‘lishi, Vatan va xalq oldidagi muqaddas burchlarini chuqur 
anglash, jamiyatda yuz beradigan har qanday axloqsizlik holatlariga qarshi kurasha bilishi zarur. 

 Bugun butun dunyoda kuch – qudrat emas, aql tafakkur va g‘oyalar jangi ketmoqda.  Tafakkur 
chо‘qqisiga esa ma’naviyat orqali boriladi.  Ma’naviyat maqsadiga aylangan talaba, yoshlar esa 
dunyoda hech qachon, hech kimdan, hech bir sohada kam bо‘lmaslikka intiladi.  Hech vaqt insonning 
ma’naviy qarashlari о‘z – о‘zidan, bо‘sh joyda shakllanmaydi.  Uning vujudga kelishi va rivojlanishida 
tarixiy, tarbiyaviy va ijtimoiy omillarning, ayniqsa oila va oiladagi ma’naviy tarbiyaning о‘rni beqiyos.  

Hozirgi vaqtda ta’lim – tarbiya tizimida ma’naviy yetuk insonni shakllantirish bilan jamiyatning 
ijtimoiy – iqtisodiy taraqqiyotiga erishish mumkin.  Talabalarning ma’naviyatini shakllantirishning 
ijtimoiy asoslaridan biri oila, maktab (kasb-hunar maktablari, universitet) va mahallaning о‘zaro 
birligi, xalqning boy milliy madaniy, tarixiy an’analariga, urf – odatlari, umumbashariy qadriyatlariga 
asoslangan о‘qitish ham о‘z natijasini beradi.  Jamiyatning taqdiri va rivoji kо‘p jihatdan Oliy ta’lim 
talabalari, ya’ni bо‘lg‘usi mutaxassislar qо‘lida hisoblanadi.  

Talabalar ma’naviyatini shakllantirishda ijtimoiy – psixologik omillarning o’rni muhimdir.  
Birinchi navbatda sog‘lom nasl tushunchasi yotadi.  

Sog’lom nasl – bu farzandni dunyoga keltirayotgan har bir ota-ona mamlakat, millat oldidagi 
burchini his qilgan holda sog‘lom turmush tarzini kundalik hayotga tadbiq etish demakdir.  Sog’lom 
fikrlovch har bir talaba bu tushunchani idrok eta oladi va bunga e’tiborsiz bo’lmaydi. 

Ikkinchi ijtimoiy psixologik omil jismoniy barkamollikdir.  Bu har bir inson sog‘lom farzand 
dunyoga keltirish ma’suliyatini his etishi demakdir.  Har tomonlama sog’lom talaba bu tushunchani 
anglagan holda atrofga befarq bo’lmaydi.  O’z naslini sog’lom davom ettirish uchu sog’lom fikrlaydi, 
sog’lom tafakkur yuritadi. 

Uchinchi omil ruhan tetiklikdir.  Ruhan tetiklik – bu sog‘lom psixologik muhit, tetik va yetuk 
aqliy barkamollik, ma’naviy sog‘lomlik tushuniladi.  Shu bilan birga inson ruhiyatining tetikligi 
deganda atrofga, borliqqa, insonlarga nisbatan ijibiy munosabatning shakllanganligi tushuniladi.  
O’z ruhiyatini tetiklashtirish talabaning o’zi tomonidan boshqariladi.  Talaba atrofni anglashi, o’zini 
tutishi, o’zini boshqara olishi, o’z hissiyotlarini jilovlay olishi shular jumlasidandir. 

 Keyingi omil bu sog’lom fikrlash.  Sog‘lom fikr – sog’lom odamga xos.  Oliy ta’limda 
mutaxassislikni o’zlashtirayotgan har bir talaba o’z maqsadini anglab yetgan hisoblanadi.  Demak, 
bu talaba sog’lom fikrga ega.  Sog’lom fikr uchun sog’lom muhit bo’lishi muhim.  Muhitning 
sog’lomligi har qanday insonning fikri sog’lom bo’lishini ta’minlaydi.  Talabaning sog’lom fikrlashi 
uning ma’naviy barkamolligidan dalolat beradi.   

Ma’naviy barkamollikning yana bir muhim omillaridan biri bu - iymon – e’tiqoddir.  Bu talabalarning 
ota – ona, vataniga, xalqiga sodiq bо‘lishi bilan belgilanadi.  Talabaga xos mehribonlik, hayrihohlik, 
vijdon, ma’suliyat, mustaqil fikr, o’zgalarga qayg’urish, muruvatli bo’lish kabi xislatlar ma’naviyatiga 
xosdir.  O’z burchini bilish, uni ado etish hamda o’z milliy urf odatlariga, an’analariga sodiq qolish 
ham e’tiqod ko’rinishlari hisoblanadi. Talabalar ma’naviy barkamolligida bu juda muhimdir.  

Ma’naviy barkamollikning yana bir omili - bilimdir.  Bilim – bozor iqtisodiyoti sharoitida har 
bir yoshning о‘zi tanlagan kasbi, mutaxassisligi bо‘yicha bilimdon bо‘lishi tushunchasidir.  Hozirda 
yoshlarimizning bilimli bo’lishini ijtimoiy hayotning о‘zi talab qilmoqda.  Bilim olish tushunchasi 
singdirilgan yoshlar hozirda mamlakatimizning turli ta’lim muassasalarida o’zlari qiziqqan 
mutaxassisliklar bo’yicha bilim olmoqdalar. 

Ma’naviy yuksaklik – bu ma’naviy barkamollikning eng muhim omillaridan biri bo’lib, talaba 
yoshlarning ma’naviy yuksaklikni ma’naviy qashshoqlikdan ajrata olish qobiliyatidir.  Bu ma’suliyatli 
vazifani amalga oshirishda oila va ta’lim muassasalarining o’rni kata. 

Oliy о‘quv dargohlarida ta’lim olayotgan talabalarning ma’naviyatini shakllanishida ma’naviy 
tarbiyaning ham о‘z о‘rni bor.  Bu ma’naviy tarbiya ahloqiy, aqliy, mehnat, kasb – hunar, vatanparvarlik, 
jismoniy, ekologik, estetik tarbiya turlari bilan yoshlar ongi va qalbiga singdirilib boriladi.  

Ma’naviy tarbiya mahsuli odamiylikda ekanligini Alisher Navoiy shunday izohlaydi: Menga ne 
yoru, ne oshiq havasdir.  Agar men odam о‘lsam, ushbu basdir.  Hozirgi sharoitda Oliy ta’lim dargohlari 
talabalarni yuksak ma’naviyatni egallash, atrofda rо‘y berayotgan voqealarga dahldorlik, iymon – 
e’tiqodli, aqliy faol bо‘lishi, ishbilarmon bо‘lishi, о‘z qobiliyatlarini tinimsiz takomillashtirib borish, 
irodaviy zо‘r berish, yuqori malakani egallash, raqobatdan qо‘rqmaslik va uni yengib chiqishga 
qodirlik ijtimoiy kamolotga xizmat qilish ruhida tarbiyalashlari lozim.  Ana shu fazilatlarni egallagan 
talabalarda kelajakda о‘z amaliy faoliyatidan kelib chiqishi mumkin bо‘lgan har qanday iqtisodiy 

inqirozlarga qarshi tura olish imkoniyati ham shaklanadi.  
Ma’naviy ta’lim talabani aqliy, intelllektual, ma’naviy, jismoniy rivojlanishida muhim pedagogik 

omil bо‘lib xizmat qilmoqda.  Jamiyat taraqqiyotining hozirgi bosqichidamamlakat ravnaqini kо‘p 
jihatdan uzliksiz ta’lim tizimida shaxsni har tomonlama rivojlantirishning pedagogik imkoniyatlarini 
belgilab beradi.  Shu sababli ta’limning istiqboli, bugungi kunda tayyorlanayotgan mutaxassislarning 
bilimdonligi, kasb mahorati yuksak, ma’naviyatliliklari bilan о‘z kelajaklarini qurish imkoniyatiga 
ega bо‘ladilar. 

